
Bakgrunn

I samsvar med vedtak i fylkestinget i sak T-41/09 vedtok kontrollutvalet i sak Ko-
19/10 å setje i verk bestillinga av denne undersøkinga. Det vart i bestillingssaka –
som er lagt ved rapporten, presisert at det var ønskeleg å få klargjort kva som er
oppnådd på museumsområdet i høve til målsettingar og forventningar i
museumsreforma, og evt. kva utfordringar som står i vegen for å imøtekome større
måloppnåing.
Det vart vidare presisert i bestillinga at undersøkinga ikkje spesielt skulle evaluere
saksbehandlingsprosessen omkring konsolideringa av Landbruksmuseet, ettersom
kontrollutvalet fekk gjennomført ei særleg undersøking om dette i 2006, og som
vart behandla i fylkestinget i sak T-6/06. Konsolideringa av dette museet er
likevel med i totalvurderinga av den samla prosessen.
Fylkesrevisjonen fekk i oppdrag å gjennomføre undersøkinga, og rapporten følgjer
vedlagt som særtrykk.

Vurdering
Etter kontrollsjefens vurdering viser rapporten at ein vanskeleg kan seie at alle
målsettingar og forventningar ein hadde til museumsreforma for om lag 10 år
sidan, fullt ut har blitt oppnådde. Til det har lokale særinteresser fått gehør for sine
særønske i nokon grad, eller stat og fylkeskommune har ikkje vore tydelege nok i
sine føresetnader, eller finansieringa av reforma har svikta.
Det er varsla ei administrativ evaluering av museumsreforma i 2011, jf. t.d.
fylkesrådmannens høyringsfråsegn til rapporten. Det er å forvente at evalueringa
tar tak i det som fylkesrevisjonens rapport avdekker, og vurderer i kva grad dei
opphavlege målsettingane kan realiserast, eventuelt må endrast.
I rapporten er det m.a. vist til at musea i fylket fekk tilført om lag 42 mill. kroner i
driftstilskot frå stat, fylkeskommune og kommunar i 2009. Sidan musea er
organisert som sjølveigande stiftelsar, har ikkje givarane sine tilsyns- og
kontrollorgan nokon formell heimel til å føre tilsyn med at bruken av midlane skjer i
samsvar med givarane sine vilkår. Tilsynsoppgåvene er etter stiftelseslova og
vedtektene lagt til musea sine interne organ, og til Stiftelsestilsynet. Det er viktig å
vere merksam på at uavhengig folkevalt tilsyn med musea ikkje er like sjølvsagt
som for offentleg verksemd elles, men må baserast på at dei administrative
tilsynsrutinene til fylkeskommunen er effektive, jf. t.d. fylkesrådmannens omtale av
desse i si høyringsfråsegn.
Etter høyringsfristen er det mottatt ei høyringsfråsegn frå leiinga ved Sunnmøre
Museum, datert 09.11.10., som følgjer vedlagt denne saka.
Kontrollsjefen viser elles til rapporten, særleg konklusjonar og anbefalingar i kap. 4,
og foreslår at saka blir fremja for fylkestinget med slikt

Forslag til vedtak:
Fylkestinget tar til vitande forvaltningsrevisjonsrapport nr 4/2010 ”Konsolidering av
musea – kva er oppnådd?” og ber om at anbefalingane i kap. 4 i rapporten blir
følgde opp.

Behandling i Kontrollutvalet - 24.11.2010
Direktør Toril Røsand ved Nordmøre Museum var invitert til møtet, og gav ei
orientering om og vurdering av konsolideringsprosessen ved dette museet.
Til stades i møtet var elles ass. fylkesrådmann Willy Loftheim, fylkeskultursjef Arvid
Blindheim og arkitekt Jens Peter Ringstad.
Spesialrevisor Bjørn Richard Jensen orienterte om prosjektgjennomføringa og om
fylkesrevisjonens vurderingar i høve til føresetnaden for konsolideringsprosessen.
Medlem Aud Toril Gagnat fekk permisjon frå møtet.
Deltakarane svara på og klargjorde saksforhold som medlemene tok opp.

Samrøystes tilråding frå Kontrollutvalet - 24.11.2010
Fylkestinget tar til vitande forvaltningsrevisjonsrapport nr 4/2010 ”Konsolidering av
musea – kva er oppnådd?” og ber om at anbefalingane i kap. 4 i rapporten blir
følgde opp.


Håvard J Kongshaug
leiar kontrollutvalet

Hans Blø
kontrollsjef

Behandling i fylkestinget - 06.12.2010 
Toril Røsand fremma spørsmål om sin habilitet som leiar for konsolideringa av Nordmøre Museum. 

Votering:
Røsand vart samrøystes kjent inhabil. 

Samrøystes vedtak i fylkestinget - 06.12.2010 
Fylkestinget tar til vitande forvaltningsrevisjonsrapport nr 4/2010 ”Konsolidering av musea – kva er oppnådd?” og ber om at anbefalingane i kap. 4 i rapporten blir følgde opp.

